
Хөрөнгийн зах зээлийн онцлох мэдээ

ТОВЧ
• АНУ–ын Холбооны Нөөцийн Банк мөнгөний

бодлогыг зөөлрүүлнэ гэсэн хүлээлт өсөж, АНУ-
БНХАУ-ын худалдааны хэлэлцээр ахицтай
байгаа нь хөрөнгө оруулагчдын өөдрөг
хандлагыг дэмжсэнээр АНУ-ын хувьцааны
фьючерс үнэ өсөв. 

• АНУ болон Хятадын албаныхан Куала Лумпурт
болсон АСЕАН–ы дээд хэмжээний уулзалтын
үеэр худалдааны чухал асуудлаар “суурь
ойлголцолд” хүрсэн явдал байв.

• Энэ долоо хоногт “7 гайхамшигт”-ын тав нь
санхүүгийн тайлангаа зарлах гэж байна.

• Аж үйлдвэрлэл есдүгээр сард жилийн 6.5%-
ийн өсөлттэй гарч таамгаас давсан бөгөөд
экспортын хүчтэй өсөлт голлон дэмжлээ.
Эдгээр үзүүлэлтүүдийг нэгтгэн харахад
Хятадын эдийн засгийг сааруулж буй дотоод
эрэлтийн сул байдал үргэлжилж байна.

S&P 500 индексийн 
2025 оны таамаглал

Deutsche Bank 7,000 

Société Générale 6,750 
BMO Capital 
Markets 6,700 

Bank of America 6,666 

Barclays 6,600 
RBC Capital 
Markets 6,600 

Wells Fargo 6,500 

Citigroup 6,500 

Goldman Sachs 6,500 

Morgan Stanley 6,500 

JPMorgan Chase 6,500 

UBS 6,400 

Дундаж 6,678 

Таамагласан ханшид хүрсэн.
Дээд таамаглал 7,000 байна



АНУ-ын зах зээлийн онцлох мэдээ 2025.10.20-10.26

АНУ-ЫН ГОЛЛОХ ИНДЕКСҮҮД ДЭЭД ҮНЭ ДАХИН ШИНЭЧИЛЛЭЭ.

АНУ-ын хувьцааны фьючерсүүд өнөөдөр өглөө өсөлттэй нээгдлээ. АНУ–ын
Холбооны Нөөцийн Банк мөнгөний бодлогыг зөөлрүүлнэ гэсэн хүлээлт өсөж, АНУ-БНХАУ-
ын худалдааны хэлэлцээр ахицтай байгаа нь хөрөнгө оруулагчдын өөдрөг хандлагыг
дэмжсэнээр АНУ-ын хувьцааны фьючерс үнэ өсөв. S&P 500 фьючерс 0.7%-иар нэмэгдэж
6,873.75 нэгжид, Nasdaq 100 фьючерс 0.9%-иар өсөж 25,726.75 нэгжид, Dow Jones фьючерс
0.6%-иар өсөн 47,676.0 нэгжид арилжаалагдав.

ХНС-ын хурал ойртож, АНУ-БНХАУ хэлэлцээ урагшилж байна. Баасан гарагт Dow 
Jones 1%, S&P 500 0.8%, Nasdaq Composite 1.2%-иар өссөн. Өнгөрсөн долоо хоногт
нийтлэгдсэн инфляцын үзүүлэлт хүлээлтээс сул гарч, Холбооны Нөөц ирэх аравдугаар
сарын 29-нд хүлээлтийн дагуу бодлогын хүүг 25 суурь нэгжээр бууруулна гэсэн
таамаглалыг бататгав. Дэлхийн даяарх шинжээчид бүгд дуу нэгтэйгээр ирэх долоо хоногт
хүү 25 суурь нэгжээр буурахыг хүлээж байна. Мөн 12-р сард дахин 25 суурь нэгжээр, 2026
оны эхэнд 50 суурь нэгжээр буурах хүлээлтийг үүсгээд байна.

Харин өөдрөг хандлагыг улам нэмэгдүүлсэн өөр нэг үйл явдал нь АНУ болон
Хятадын албаныхан Куала Лумпурт болсон АСЕАН–ы дээд хэмжээний уулзалтын үеэр
худалдааны чухал асуудлаар “суурь ойлголцолд” хүрсэн явдал байв. АНУ-ын Сангийн
сайд Скотт Бессент хэлэхдээ талууд нэмэлт тарифын сүрдүүлэг болон Хятадын ховор
металл экспортод тавихаар төлөвлөсөн хязгаарлалтаа түр түдгэлзүүлэхээр тохиролцсон
гэлээ. Энэ нь АНУ-ын Ерөнхийлөгч Дональд Трамп, Хятадын дарга Ши Жиньпин нар энэ
долоо хоногт уулзаж хэлэлцээрийг албан ёсоор тохирох зам гарч байгааг харуулж байна.
Трамп “Бид Хятадтай тохиролцоно гэж бодож байна” хэмээн мэдэгдсэн.

Том технологийн компанийн тайлан анхаарлын төвд байна. Энэ долоо хоногт “7
гайхамшигт”-ын тав нь санхүүгийн тайлангаа зарлах гэж байна. Microsoft (NASDAQ:MSFT), 
Meta Platforms (NASDAQ:META), Alphabet (NASDAQ:GOOGL) лхагва гарагт, харин Apple 
(NASDAQ:AAPL), Amazon (NASDAQ:AMZN) пүрэв гарагт тайлангаа мэдээлнэ. Хөрөнгө
оруулагчид хиймэл оюун ухааны хөрөнгө оруулалт, үүлэн үйлчилгээний эрэлт,
хэрэглэгчийн зарцуулалтын чиг хандлагад онцгой анхаарал хандуулах төлөвтэй.



Хөрөнгийн зах зээлийн онцлох мэдээ 2025.10.20 – 10.26

БНХАУ-ЫН ТЕХНОЛОГИЙН САЛБАР ӨСЧ БАЙНА.

БНХАУ-ын эдийн засгийн дотоод эрэлт сул байгааг харуулсан макро үзүүлэлтүүд
гарсан ч технологид төвлөрсөн хөрөнгө оруулагчдын ачаар эх газрын Хятадын хөрөнгийн
зах зээл өсөлттэй байв. CSI 300 индекс 3.24%, Шанхайн нийлмэл индекс 2.88%-иар
нэмэгдсэн гэж FactSet мэдээлэв. Харин Хонг Конгийн Hang Seng индекс 3.62%-иар өсөв.

Хятад улсын Статистикийн товчоо даваа гарагт мэдээлэхдээ тус улсын эдийн засаг
гуравдугаар улиралд өмнөх оны мөн үетэй харьцуулахад 4.8%-иар өссөн нь энэ оны 5%-ийн
орчим өсөлтийн зорилтыг хангах “бат бөх суурь” болж өгч байна гэв. Гэвч бусад
үзүүлэлтүүд эдийн засаг сайнгүй байгааг илтгэлээ. Есдүгээр сард жижиглэн худалдааны
борлуулалт жилийн 3.0%-ийн өсөлттэй гарсан нь өнгөрсөн арваннэгдүгээр сараас хойших
хамгийн сул гүйцэтгэл болов. Мөн жилийн эхний есөн сарын хугацаанд үндсэн хөрөнгийн
хөрөнгө оруулалт 0.5%-иар буурсан нь шинжээчдийн хүлээлтэд нийцсэнгүй. Харин аж
үйлдвэрлэл есдүгээр сард жилийн 6.5%-ийн өсөлттэй гарч таамгаас давсан бөгөөд
экспортын хүчтэй өсөлт голлон дэмжлээ. Эдгээр үзүүлэлтүүдийг нэгтгэн харахад Хятадын
эдийн засгийг сааруулж буй дотоод эрэлтийн сул байдал үргэлжилж байна.

Хүмүүсийг хадгалахаас илүүтэйгээр зарцуулалт руу чиглүүлэх нь гол даалгавар
болжээ. Дэлхий даяар худалдааны хамгаалалтад чиглэсэн бодлогууд нэмэгдэж буй энэ үед
улам бүр чухал болсон байна. Гэвч олон жил үргэлжилсэн орон сууцны салбарын хямрал
болон дефляцийн дарамт хэрэглэгчдийн зарцуулалтыг сулруулсаар байна. Бодлогын тал
дээр БНХАУ нь ирэх таван жилд шинжлэх ухаан, технологийн салбарт “өөртөө түшиглэх
боломж, чадавхыг эрс нэмэгдүүлэх”-ээр зорьж буйгаа мэдэгдэв. Мөн үйлдвэрлэлийн
салбарын ДНБ-д эзлэх хэмжээг “зохистой” түвшинд хадгалж, орчин үеийн аж үйлдвэрийн
бүтцийг бүрдүүлэхээ амлалаа гэж Bloomberg агентлаг төрийн хэвлэлээс эш татав. Эдгээр
мэдэгдэл өнгөрсөн пүрэв гарагт өндөрлөсөн намын IV хуралдааны дараа нийтлэгдсэн
бөгөөд уг хурал нь 2026-2030 онд хэрэгжүүлэх БНХАУ-ын эдийн засаг, нийгмийн хөгжлийн
зорилтыг тодорхойлох 15-р таван жилийн төлөвлөгөөний гол сэдвүүдийг батлахад
чиглэсэн юм.



Хүснэгт 2: Энэ долоо хоногт тайлангаа зарлах компаниуд

Хүснэгт 1: Өнгөрсөн долоо хоногт тайлангаа зарласан компаниуд

